Ամփոփաթերթ
«Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերը, հարկային հաշիվների ձևերի գնի սահմանման մասին» ՀՀ կառավարության որոշման նախագծի վերաբերյալ ՀՀ կառավարության աշխատակազմի ֆինանսատնտեսագիտական վարչության կողմից ներկայացված առաջարկությունների վերաբերյալ
	Առաջարկության հեղինակը
	Առաջարկության բովանդակությունը
	Մեկնաբանություն

	ՀՀ կառավարության աշխատակազմի ֆինանսատնտեսագիտական վարչություն
	1. Որոշման  նախագծի  2-րդ կետը անհրաժեշտ է խմբագրել, մասնավորապես անհրաժեշտ  է հանել առաջին ենթակետը, քանի որ նման պահանջ ներառված է նաև որոշման նախագծի 2-րդ հավելվածով ներկայացված <<Հարկային հաշիվների ձևերի տպագրության և հարկային մարմնից հարկային հաշիվների ձևերի ձեռքբերման կարգ>>-ում, իսկ երկրորդ ենթակետը նպատակահարմար է շարադրել համապատասխան մարմնին հանձնարարականի տեսքով: 
	Ընդունվել է, կատարվել է համապատասխան խմբագրական փոփոխություն

	
	2. Որոշման  նախագծի  1-ին հավելվածով ներկայացված <<Էլեկտրոնային եղանակով հարկային հաշիվների դուրսգրման կարգ>>-ի.

ա) 3-րդ կետում առկա է  իրար նման երկու երրորդ ենթակետեր, որոնք հստակեցման կարիք ունեն, 
	Ընդունվել է, որպես տեխնիկական վրիպակի արդյունք, երկրորդ «3-րդ» կետը հանվել է

	
	բ)  4- րդ կետից նպատակահարմար է հանել <<(զուգահեռ)>> բառը,
	Ընդունվել է

	
	գ) երկրորդ` <<Առանց ինտերնատային կապի կիրառման հարկային հաշիվների դուրսգրումը>> բաժնում ներկայացված է առանց ինտերնետային կապի կիրառման տեղեկատվության կրիչի միջոցով հարկային հաշիվների դուրսգրումը, որտեղ բացակայում է տեղեկատվության կրիչի կորչելու կամ ոչնչանալու դեպքում առաջացող հարաբերությունների հնարավոր լուծումները: Գտնում ենք, որ կարգում անհրաժեշտ է ներառել նաև տեղեկատվության կրիչի կորստի և ոչնչացման դեպքում առաջացող հարաբերությունների կարգավորմանը վերաբերվող  դրույթներ` կանխելու համար հարկատուների կողմից  տեղեկատվության կրիչի միտումնավոր կորցնելու կամ ոչնչացնելու դեպքերը,
	ՀՀ կառավարություն ներկայացվող որոշման նախագծի լրամշակված տարբերակում առանց ինտերնետային կապի հարկային հաշիվների դուրս գրում չի նախատեսված (այդ կարգով հաշիվների դուրս գրմանը վերաբերվող դրույթները հանվել են նախագծից) 

	
	դ) 87-րդ կետից անհրաժեշտ է հանել <<պարտադիր>> բառը, քանի որ ՀՀ կառավարության որոշումը արդեն իսկ պարտադիր կատարման ենթակա է,
	Ընդունվել է,

	
	ե) 89-րդ կետում << ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ>> բառերը գրել փոքրատառերով, 
	Ընդունվել է, կատարվել է համապատասխան փոփոխություն

	
	զ) 90-րդ կետում նշված է, որ << Բիլինգային համակարգի միջոցով գեներացված (կազմված) հարկային հաշիվները համարվում են դուրս գրված` հարկային մարմին ուղարկման ենթակա տեղեկությունները հարկային մարմնի կողմից ստանալու պահից, անկախ այն հանգամանքից, թե այդ հաշիվները էլեկտրոնային կամ թղթային ձևով տրամադրվել են ապրանքներ ձեռքբերողներին (ծառայություններ ստացողներին), թե ոչ>>:  Գտնում ենք, որ հարկային հաշիվները առանց ապրանքներ ձեռքբերողներին (ծառայություններ ստացողներին) տրամադրելու և նրա կողմից հաստատելու դուրս գրված համարելը պարունակում է սխալների մեծ ռիսկեր և կարող է հետագայում զանազան սխալների, անճշտությունների և թյուրիմացությունների տեղիք [image: image1.wmf]տալ: Ուստի նպատակահարմար է այդ հարկային հաշիվները նախ հաստատվեն ապրանքներ ձեռքբերողների (ծառայություններ ստացողների) կողմից, որից հետո համարվեն դուրս գրած:
	Չի ընդունվել հետևյալ հիմնավորմամբ.

Բիլինգային համակարգի առանձ​նահատկությունը կայանում է նրանում, որ այն գեներացնում է էլեկտրոնային հաշիվներ` անկախ այն հանգամանքից, թե դրանք կամ դրանց թղթային տարբերակները հետագայում կուղարկվեն բաժանորդներին, թե ոչ: Գործնականում հաշիվների մի մասը թղթային տարբերակով տրվում են բաժանորդներին միայն այն դեպքերում, երբ բաժանորդը դրանք ստանալու պահանջ է ներկայացնում: Այդ հաշիվները կազմվելուց (գենե​րացվելուց) հետո փոփոխության չեն ենթարկվում նույնիսկ այն դեպքում, երբ ծառայություն  ստացողի կողմից ներկայացվում են մատուցված ծառայությունների ծավալի վերա​բերյալ հիմնավորված առարկություն​ներ (այդ առարկությունների հիման վրա վճարման ենթակա գումարի վերահաշվարկ կատարվում է հաջորդ ամսում):

	
	3. Որոշման  նախագծի  2-րդ հավելվածով ներկայացված <<Հարկային հաշիվների ձևերի տպագրության և հարկային մարմնից հարկային հաշիվների ձևերի ձեռքբերման կարգ>>-ի. 

ա) 4-րդ և 5-րդ կետերը գրեթե կրկնում են իրար և անհրաժեշտ է դրանք հստակեցնել, 
	Ընդունել է 

	
	բ)  18-րդ կետում <<սահմանվող>> բառը անհրաժեշտ է փոխարինել  <<սահմանված>> բառով, 
	Ընդունել է

	
	գ) կարգի ընդունումը ինքնին լրացուցիչ խոչընդոտներ է ստեղծում հարկատուների համար, ուստի կարծում ենք, որ կարգում առավելագույնս պետք է խուսափել այլ լրացուցիչ խոխնդոտներ ստեղծելուց: Այդ տեսակետից նպատակահարմար կլինի կարգից հանել հարկատուներին տրվող հարկային հաշիվների քանակների սահմանափակումները, հարկային  հաշիվներ ստանալու համար հայտի ներկայացումը(մեր կարծիքով դիմումը բավարար է), իսկ հարկային հաշիվների համար վճարվող գումարը դիտարկել որպես ավելացված արժեքի հարկի կամ շահութահարկի կանխավճար` անհրաժեշտության դեպքում փոփոխություններ կատարելով համապատասխան օրենքներում, 
	Կարծում ենք, որ ձեռքբերվող հարկային հաշիվների քանակային սահմանափակումներ այնուամենայ​նիվ անհրաժեշտ են հարկ վճարողի կողմից անիմաստ և ոչ անհարժեշտ քանակայությամբ հարկային հա​շիվների հայտեր չներկայացնելու համար: Նման հայտերի տրամադրման դեպքում հարկային մարմնի մոտ կարող են միջոցները չբավա​կանացնել` ինչը կստեղծի հերթեր, հայտերի կատարումն ուշացնելու պատճառ կհանդիսանա: 

	
	դ) բացակայում է հարկատուի կողմից ձեռք բերված հարկային հաշիվների ձևերի կորչելու կամ ոչնչանալու դեպքում առաջացող հարաբերությունների հնարավոր լուծումները: Գտնում ենք, որ կարգում անհրաժեշտ է ներառել նաև հարկատուի կողմից ձեռք բերված հարկային հաշիվների ձևերի կորչելու կամ ոչնչանալու դեպքում առաջացող հարաբերությունների կարգավորմանը վերաբերվող  դրույթներ` կանխելու համար հարկատուների կողմից  ձեռք բերված հարկային հաշիվների ձևերի միտումնավոր կորցնելու կամ ոչնչացնելու դեպքերը:
	Ընդունվել է մասնակիորեն: Հարկային հաշիվների ձևերի կորստի կամ ոչնչացման դեպքում այդ հարկային հաշիվները և դրանց սերիաները անվավեր ճանաչելու իրավական հիմք ստեղծելու նպատակով Կարգը լրացվել  15-րդ կետով, որով նախատեսվել է, որ հարկային մարմինը կարող է հաշիվը և դրա սերիա-համարը անվավեր ճանաչել հարկային հաշվի ձևի կորստի կամ ոչնչացման վերաբերյալ հարկ վճարողի հայտարարության հիման վրա: Միաժամանակ` կառավարության կողմից սահմանված կարգի խախտման դեպքերին վերաբերվող կետերում, որպես խախտման տեսակ ավելացվել է անվավեր հարկային հաշիվների կամ դրանց սերիա համառների օգտագործումը: 

Հարկային հաշիվների ձևերի կորստի կամ ոչնչացման մյուս դեպքերում հարկային մարմնի և հարկ վճարողների հարաբե​րու​​թյունները կկարգա​վոր​վեն հարկային մարմնի կողմից ընդունվելիք կարգով: Կարծում ենք օրենքով այդ հարաբերություն​ների կարգավորման իրավասությունը տրված է վերադաս հարկային մարմնին:  

«Ավելացված արժեքի հարկի մասին» ՀՀ օրենքի 20-րդ հոդվածի համաձայն` «ստացված հարկային հաշիվների օգտագործ​ման վերա​բերյալ հաշ​վետ​​վության ներկայաց​ման, խոտան​ված, անվավեր ճանաչ​ված և չօգտագործված հար​կային հաշիվների վերա​դարձման կարգերը սահմանում է վերադաս հարկային մարմինը»: Հարկային հաշիվների ձևերը կորչելու կամ ոչնչանալու դեպքերում այդ հաշիվների սերիա-համարները անվավեր կհամարվեն 

